
性而陛下用之是偏于喜也言官終于廢棄是偏於怒也

且工作不可屢興禱祀不可累舉　上怒收繫械訊鋐具

䟽謂名與廷和同里思爲報復　上益怒命究主使名頻

死無所指兵部侍郎黃宗明䟽捄　上以宗明卽主使之

尤者倂鞠之楊名戍邊宗明調外任○御史馮恩䟽曰張

孚敬之奸久露汪鋐方獻夫之姦不測　陛下去張孚敬

而不去此二人天下事未可知也臣謂孚敬根本之彗也

鋐腹心之彗也獻夫門庭之彗也乞斬三奸以應更新之

象帝怒逮繫卽訊

　〈時鋐恨思甚欲卽殺之子敬曰不可此子立名非眞卽授之吾倩任其咎而遂成孺子之名姑縱之久當自數〉

　〈耳遂得長繫待讞及朝審泟數以太宰東向坐恩故向閃覽鋐令番卒拽之西向乃僵立日汝能殺我乎死且〉

　〈爲厲鬼殺汝鋐日吾且殺汝俟爲厲未晚也且而自謂氣節乎獄中受諸餽遺何節也恩日患難相恤義固富〉

　〈甬且獄中死囚豈有官爵鬻人而婪其貨乎汝受某金羅都憲某玉瑶起廢罪可擢髮數耶鎔起欲以手批之〉

　〈爲同僚所格遂書日情眞應決王邦相日不可我朝一百六十二年不殺言官吾修安得作俑　帝獄聞此語〉

　〈是歲遂免行刑其母吳氏擊登閔鼓聲𡨚子行可請以身代皆不報甲午冬行可子長安御刺血書䟽自縳闕〉

　〈下通政陳經見而憐之爲引奏　帝動客日忠孝乃出一家耶其貰之遂得減死戌雷州〉

十一月四川廵撫宋滄獻白兎汪鋐等各獻詩章○清馥

殿翠芳亭錦芳亭寶月亭工成

癸巳〈嘉靖十二年〉

正月河南廵撫吳山獻白鹿夏言請吿廟許之

--

三月視太學○初開經筵○夏言上所撰述四郊禮儀

上褒美賜以金幣○御彝倫堂祭酒林文俊講虞書益稷

篇司業馬汝驥講易頤卦賜坐講畢諭諸生曰治平之道

備在六經諸生宜講求力行以資治化○侍講廖道南獻

聖主臨雍崇敎頌優詔褒答之

四月應天廵撫陳軾獻白兎　時白鹿鵲兎疊至重出

詔示天下勿來獻汪鋐作詩美　上謙沖之德褒答之○

總兵張輗奉勑統兵赴薊鎮勦寇奏言薊州一鎮分爲四

泒雖俱根本藩籬而密雲一路切近黃花鎮渤海所天壽

山諸陵外薄虜巢距京師一日而近實爲要害而本鎮地

廣兵少不敷戰守其潮河川古北口乃殘元歸路廣可千

騎方行尤當加備近者三衛乘隙竊發道路益闢萬一勾

煽北虜擁衆深入卽徵調人馬難于策應願及今預飭防

禦謹條便宜六事一補缺伍二選丁壯三增墩臺四嚴哨

探五倂村落六挖穽坑從之　上御南城環碧殿閱馬馬

有玉麟飛白玉訓碧玉驕照夜璧銀河練瑶池駿飛雲白

凡七召輔臣孚敬時獻夫俟重華殿巳而令入環碧賜茗

共閱馬　命至嘉樂舘觀花　乘玉麟飛至重華殿進孚

敬等于左室賜酒　上製古樂府七言律各二章示孚敬

等命各和以獻

